
Mario Duschen  

  

 

 

P r o t o c o l   

 

Società da chatschaders Lischana: Actuara: 

  

Radunanza d‘utuon 2024 Juliette Duschèn 

Lö da sezzüda: Datum: Urari: 

Restorant Urezzas  17.08.2024 16.00 

Partecipants: Scumpart: 
Società da chatschaders Lischana Cul prossem invid 

  S-chüsats: Arthur Schlatter, Silvan Arquint, Claudio Gotsch, Not Neuhäusler, Fadri Gritti, 
Gian Reto Demonti, Dario Giovanoli, Gian Reto Alini, Enzo Zannier, Carlo Zannier, Andrea 
Florinett, Adrian Florinett, Roman Florinett 

Tractandas: 
1. Salüds ed elecziun dals scrutinaduors 
2. Approvaziun dal protocol da la radunanza dals 26 avrigl 2024 
3. Infuormaziuns da las prescripziuns da chatscha 2024 
4. Reflecziun da las activitats 2024 (dis da custodi e festa naziunala) 
5. Mutaziuns  
6. Orientaziun surdatta delegiada BKPJV 2028 
7. Tratta da büs-cha per las patentas da chatscha 2024 
8. Scumpart da premis tir intern 2024  
9. Varia 

 
1. Salüds ed elecziun dals scrutinaduors 
Mario il president salüda a tuots preschaints a la radunanza d’utuon 2024. Ün salüd spezial va a nos 
commember d’onur Matthias Merz sco eir als guargiasulvaschinas Curdin Florineth e Not Pua.  
 
Ils s-chüsats nu vegnan manzunats persunalmaing dimpersè manzunats i’l protocol. Uschè as poja 
subit cha’l protocol es fat bun leger davo sün nossa pagina d’internet. 
 
Sco scrutinaduors vain elet Jon Andri Willy 
 
2. Approvaziun dal protocol da la radunanza generala dals 26 avrigl 2024 
Il protocol da la radunanza da prümavira es gnü protramiss cul invid a quista radunanza.  
I nu vegnan fattas ingünas otras remarchas.  
La radunanza fa bun il protocol unanimamaing. Il president ingrazcha a Juliette Duschèn per scriver il 
protocol. Quist protocol vain publichà sco üsità sün nossa pagina nouva d’internet. 
 
3. Infuormaziuns da las prescripziuns da chatscha 2024 
Tenor nossa tradiziun ans infuorma nos guardgia sulvaschina sur dals müdamaints e novitats in las 
prescripziuns annualas da chatscha. Il president ingrazcha fich per quista sporta e surdà a Curdin 
Florineth il pled. Curdin manzuna cha per la chatscha 2024 nun haja dat gronds müdamaints. Unic 
pro’l contingent da chavriöls e chamuotschs haja dat amo la pussibiltà da la varianta R7 voul dir cha 
schi’s schluppeta duos chavras da chavriöl süttas as haja il dret dad ün seguond boc da chavriöl. 
 
4. Reflecziun da las activitats dürant il 2024  
In sonda als 8 gün vaina manà tras il prüm di da custodi cumünaivel sü San Jon e Bain Jon Nair. La 
partecipaziun da commembers ha fat grond plaschair als respunsabels ed eir al derdschader. I s’ha 
pudü far üna bella lavur cun metter darcheu in uorden il biotop da Bain Jon Nair, refar la chamonnina, 
disfar saivs da protecziun dal god e rumir la parsepnera da San Jon in quala no pudain uossa 

deponar tuot nossas üsaglias e material da custodi. A la fin vaina pudü giodair amo ün merità giantar 
sül bain da San Jon.  
Il seguond di da custodi ha gnü lö avant ün’eivna, als 10 avuost in S-charl. Eir quia vain fat ün bel 
lavur chi vain lura eir finanzchà da la Pro Terra Engiadina e da la Biosfera. Eir quia sun stats 
preschaints commembers e divers candidats eir da otras societats han nüzchà la pussibiltà da far 
amo uras da custodi per ir lura a l’examen da teoria.  
La festa naziunala ha gnü lö darcheu giò’n Plaz. Quist on cun üna tenda gronda ed üna sairada da 
bellezza. I’s ha badà fich cha no vain fingià manà tras quista restoraziun l’on avant. Las experienzas 
e las optimaziuns han güdà fich. Eir las agüdontas e’ls agüdonts han savü subit co e che chi’d es da 
far. Ün cordial grazcha fich a tuot chi han güdà ed eir als furniturs da tuortas. Il president manzuna 
güsta eir il resultat da nossas fadias: guadogn da la restoraziun CHF 7'344.25, quai sun raduond CHF 
3'000.00 daplü sco l’on avant. Fingià quella saira sun ils agüdonts stats daperüna da continuar cun 
quist evenimaint chi porta ün bel import in nossa chascha. 
Davart dal cussagl da Cumün vain survgni ün ingrazchamaint in scrit per nossa lavur prastada e per 
la fich bella e bain organisada festa naziunala.  
 
Per cha tuot haja sia güstia fa il president la dumonda a la radunanza schi’s es daperüna da continuar 
cun la restoraziun da la festa naziunala?  La radunanza es unanimamaing daperüna da continuar cun 
la restoranziun da la festa naziunala. 
 
5. Mutaziuns  
La suprastanza ha survgni üna dumonda da commembranza.  
Misha Fried fa la dumonda da pudair gnir commember A in nossa società. Misha es stat fin uossa 
commember da la società Crappa Naira e causa ch’el lavura uossa a Scuol e sta in Samignun less el 
müdar pro no in la Lischana. Misha Fried vain tut sü sainza cuntravusch. 
 
Nina Padrun, ha dat la desditta our da nossa società. Ella es da chasa fingià divers ons a Lavin e va 
là eir a chatscha, uschè nun es ella plü activa in la Lischana.  
 
6. Orientaziun surdatta da la delegiada BKPJV 2028 
La suprastanza zentrala da la BKPJV ha infuormà, davo cha nos president ha dumandà danovmaing 
davo scha la Lischana das-cha manar tras la delegiada dal 2028 cha quella es gnüda surdatta a la 
società dal Puschlav. Ils pus-chavins insistan sün quist termin causa cha els han desistü fingià duos 
voutas a favur d’ün’otra società. Id es uschè chi’s es pro la halla da glatsch Gurlaina dependents chi 
vain laschà giò il glatsch per daplüs evenimaints, uschiglö sun ils cuosts emens massa ots ed i nu 
fess ingün segn d’organisar uschè ün evenimaint grond. E causa chi manca ün’otra località gronda 
avuonda voul quai dir cha la Lischana nu maina tras ingüna delegiada ils prossems ons. Puchà. 
 
7.Tratta da büs-cha per las patentas da chatscha 
Tenor il reglamaint da las büs-chas vaina eir quist on la pussibiltà da trar la büs-cha per duos mezzas 
patentas da chatsch’ota ed üna patenta da chatscha bassa. Avant co trar la büs-cha less la 
suprastanza pero ingrazchar a tuots chi han in ün o l’otra magnera tut part a las activitats da nossa 
società. Cun quist’acziun da trar la büs-cha per las patentas lessan motivar a plü blers commembers 
pussibel da tour part a la vita da la Lischana.  
In l’urna sun 196 büs-chas, tenor la glista chi’s po perseguitar sün www.chatscha.ch.   
Il president tira adimmaint il reglamaint chi’s po gnir trat oura be per üna patenta pro commember e fa 
la proposta cha l’ustera dad Urezzas, Clara Mayer figürescha sco diala da furtüna. 
 
La patenta da chatscha bassa 2024 va a Silvano Stecher 
 
La prüma mezza patenta da chatsch’ota 2024 va a Gian Reto Alini 
 
La seguonda mezza patenta da chatsch’ota 2024 va a Fabio Stecher 
 
 
8. Scumpart da premis dal tir intern 2024 
Il president ingrazcha a tuots chi han tut part al tir intern e cumainza cul scumpart. Ils vendschaders 
dals singuls püts survegnan il premi ambulant implü amo ün premi. Ils oters premis vegnan trat la bü-
scha tanter tuot ils partecipants. La glista da rangs vain publichada sün la pagina d’internet.  

http://www.chatscha.ch/

9. Varia 
La vendita da patentas ha lö quist on a Scuol als 27 avuost da las 19.00 – 21.00 in chasa cumünala.  
 
Sco minch’on giavüscha il president, eir in nom da tuot la suprastanza, a tuot ils preschaints ün 
schlass in bocca d’luf. El tira eir quist on attent e giavüscha cha tuots commembers da la Lischana 
ma eir tuot ils chatschaders Grischuns as deportan adequatamaing e correctamaing dürant la 
chatscha, chi nu detta intops chi mettan in dumonda nossa chatscha libra Grischuna. In mincha cas 
giavüscha el a tuots da giodair la chatscha e da tuornar frischs e sans a chasa.  
 
 
Per il protocol: l’actuara Juliette Duschèn 

